
Leiðbeiningar með námsefni
	Titill
	Lykilatriði við verndun óáþreifanlegs menningararfs

	Lykilorð
	Óáþreifanlegur menningararfur, upplýsinga- og samskiptatækni, tengslanet, skýið, vefsíða

	Markmið  
	Að nota leiðir upplýsinga- og samskiptatækni til að miðla óáþreifanlegum menningararfi á netinu og að auka netfærni frumkvöðla á sviði óáþreifanlegs menningararfs.  

	Hæfniviðmið  
	Að deila gögnum, upplýsingum og stafrænu efni með öðrum í gegnum viðeigandi stafræna tækni. Upplýsinga- og samskiptatækni 

	EQF stig
	Stig 4

	Færni/hæfni
	Miðlun í gegnum stafræna tækni

	Forsendur / Lengd 
	45 mínútur

	Efnisþættir  
	1. Lykilatriði við verndun óáþreifanlegs menningararfs

Óefnislegt eðli óáþreifanlegs menningararfs gerir varðveislu hans vandasama. Vefheimurinn og upplýsinga- og samskiptatækni geta auðveldað þá vinnu með því að leggja til gagnlegan vettvang og aðferðir til miðlunar á verðmætum áhrifum menningararfsins.
Höfum hugfast að mikilvægi óáþreifanlegs menningararfs snýst ekki um menningarlegar birtingarmyndir í sjálfu sér, heldur um þekkinguna og færnina sem færast frá einni kynslóð til annarrar. 
Arfleifðin er viðkvæm og áhrif hennar gætu auðveldlega glatast með tímanum, til að mynda vegna aukinnar alþjóðavæðingar og markaðshæfni. 

Hluti 1: Að nýta upplýsinga- og samskiptatækni við verndun óáþreifanlegs menningararfs.

Helsta leiðin til varðveislu óáþreifanlegs menningararfs er að kynna hann meðal fólks í ólíkum löndum og af ólíkum kynslóðum. Vefheimurinn er vettvangur sem tengir milljónir fólks og er því kjörinn til að miðla óáþreifanlegum menningararfi.  
Í kaflanum hér á eftir lærum við um ólíkar leiðir og ráð við verndun óáþreifanlegs menningararfs á vefnum. 

· Kafli 1: Kostir þess að nýta upplýsinga- og samskiptatækni við verndun óáþreifanlegs menningararfs. 

Verkfæri á sviði upplýsinga- og samskiptatækni samanstanda af margvíslegum kerfum, úrræðum og tækjum sem geta flutt hvers konar upplýsingar. ​

Þess vegna hefur upplýsinga- og samskiptatækni mikilvægu hlutverki að gegna við verndun óáþreifanlegs menningararfs. ​

Eins og áður var greint frá eru óendanleg tækifæri til miðlunar og geymslu upplýsinga á internetinu. ​

Á næstu glærum verða nokkrir kostir þess að nýta upplýsinga- og samskiptatækni á sviði óáþreifanlegs menningararfs kynntir:​

Vefheimurinn er, rétt eins og óáþreifanlegur menningararfur, óefnislegur. Því er mögulegt að geyma upplýsingar án þess að þær skemmist, ólíkt því sem á við um skjöl sem geymd eru á pappírsformi. Þar að auki er nánast ómögulegt að þessar upplýsingar hverfi ef þær eru geymdar í ”skýinu”. ​​Að auki getum við deilt okkar eigin efni eða leyft notendum að deila sínu efni. Þannig getum við safnað upplýsingum, fréttum, frásögnum og margmiðlunarskrám.
- Mögulegt að uppfæra og fara yfir. Á netinu hafa allir aðgang að auðlindum menningararfleifðar og geta lært um þær. Þetta felur einnig í sér stöðuga endurskoðun, bæði af hálfu notenda og sérfræðinga. Fólk um allan heim getur uppfært, lagfært og bætt við upplýsingum á augabragði. Við verðum þó að vera varkár vegna þess að notendur geta bætt við fölsuðum eða vafasömum upplýsingum. Þess vegna þarf stöðugt að fara yfir og eyða, eða leyfa eingöngu að viðbótum sé skilað til viðurkenndra notenda.
· Kafli 2: Margmiðlunarmöguleikar við miðlun upplýsinga 
um óáþreifanlegan menningararf. 

Birtingarmyndir óáþreifanlegs menningararfs eru ólíkar og þessi fjölbreytileiki getur leitt til vandræða við að koma arfleifð á framfæri.   
Við getum notað ólíkar gerðir skráa eftir því hvers konar óáþreifanlegan menningararf við viljum varðveita. Í þessum hluta kynnum við möguleika á sviði margmiðlunar til að deila upplýsingum og veflæg kerfi til slíkra nota. 

- Myndskeið: Myndskeið eru frábær kostur fyrir virk samskipti. Með myndskeiðum má deila hefðbundnum dönsum, athöfnum, frásögnum og viðtölum. Þannig verður skemmtilegra og myndrænna fyrir fólk að skilja og læra. 

Myndböndum má deila með margvíslegum hætti. YouTube er framúrskarandi kostur, með milljónir notenda um allan heim og hýsir myndskeið sem falla undir afar fjölbreytta efnisflokka. Ennfremur bjóðast áskriftarleiðir sem gera áhugasömum einstaklingum kleift að fá tilkynningar um nýtt efni á rásunum þínum. 
Annar möguleiki er Vimeo. Þessi vettvangur er ekki jafn vinsæll og YouTube en bíður mikil myndgæði sem er mjög mikilvægt í samskiptum um óáþreifanlegan menningararf.

-Myndir: Frábær kostur til að deila upplifun frá fyrstu hendi á sjónrænan hátt. Með myndum getur fólk séð efni sem það annars færi á mis við. Þetta getur gert óáþreifanlegan menningararf ódauðlegan og fært hann á milli kynslóða. List, siði, handverk eða hefðbundnar uppskriftir má ljósmynda og deila með fólki af ólíkum þjóðernum og menningarheimum. 

Instagram er einn helsti vettvangur mynda og stuttra myndskeiða. Þessi samfélagsmiðill er mjög vinsæll meðal ungra notenda og frábær í fræðsluskyni. Pinterest gerir notendum kleift að “festa” áhugamál sín á sýndartöflur. Þannig geta aðrir notendur séð þínar töflur, fengið hugmyndir og fundið nýtt áhugavert efni. 

-Upplýsingar, fréttabréf og skjöl: Upplýsingar eru lykilatriði við útbreiðslu óáþreifanlegs menningararfs og veraldarvefurinn gerir mögulegt að dreifa þeim um heiminn. Með því að gera óáþreifanlegan menningararf þekktan tryggjum við verndun hans og arfleifð. Þess vegna getur gott skipulag á upplýsingum og miðlun verið mikilsvert. 
Eins og farið var yfir í fyrri hlutum kennsluefnisins er veraldarvefurinn stöðugt uppfærður og stækkaður. Óáþreifanlegur menningararfur er alltaf áhugavert efni; nýir notendur uppgötva nýjar vefsíður og vettvanga. Nýjum fréttum, ljósmyndum og upplýsingum er því bætt við reglulega. 

Vefsíður eru mjög heppileg leið til miðlunar óáþreifanlegs menningararfs. Þær bjóða miðlægan vettvang þar sem nálgast má upplýsingar og miðla á auðveldan og aðgengilegan hátt. 
Vefsíða er lykilatriði fyrir verkefni okkar, til viðbótar við samfélagsmiðla eða aðrar leiðir. 

WordPress er fyrirmyndar vettvangur til að búa til vefsíður. Þar er boðið  upp á mismunandi valmyndir, viðbætur, sniðmát, síðuhönnun og birtingarmöguleika. Vettvangurinn leyfir sérstillingar og aðlögun að óskum hvers og eins. WordPress er auðvelt í notkun og notað af  atvinnuforriturum og lítt reyndum frumkvöðlum. Að auki er til kennsluefni fyrir byrjendur um vefsíðugerð í WordPress. 

Margir aðrir möguleikar, jafn gagnlegir og WordPress, koma til greina svo sem SITE123, Wix, SquareSpace eða Weebly. Öll þessi kerfi bjóða upp á ólíka valkosti varðandi hýsingu. Gerðu samanburð og veldu þann vettvang sem best hentar þínu verkefni.

· Kafli 3: Ráð vegna miðlunar óáþreifanlegs menningararfs á netinu.

Eins og fram hefur komið býður upplýsinga- og samskiptatækni mikla möguleika við miðlun upplýsinga um menningu. Gott skipulag og stefnumörkun eru þó einnig nauðsynleg til að ná árangri í verkefnum okkar. Hér verða kynnt nokkur ráð fyrir góða miðlun í verkefnum á sviði óáþreifanlegs menningararfs:

-Skipulag vefsíðu: Gott skipulag vefsíðu er lykilatriði í stefnumörkun okkar. Vertu viss um að allt innihald sé aðgengilegt með örfáum smellum. Auðveldast ætti að vera að finna áhugaverðustu undirsíðurnar því þær munu laða fleiri notendur að. Raðaðu efninu á samfelldan og leiðandi hátt.

-Staðsetning: Þegar vefsíða hefur verið búin til er mikilvægt að koma henni á framfæri. Vafrar taka tillit til röð forsenda þegar leitarniðurstöður eru birtar fyrir leit að tilteknu “lykilorði”. Þessi viðmið eru kölluð leitarvélabestun (SEO). Leitarvélabestun felur í sér þætti eins og leitarorðasamræmi, upplifun notandans og gæði innihaldsins. Staðsetning er mikilvæg vegna þess að notendur munu fá aðgang að síðunum með bestu staðsetninguna. Þannig mun áhrifarík stefna um leitarvélabestun laða gesti að vefsíðunni þinni. Gakktu úr skugga um að síðan þín sé vel skipulögð, viðhaldið og uppfærð því það mun bæta staðsetningu hennar.

-Stefnumörkun fyrir tengslanet: Samfélagsmiðlar eru frábær leið til að koma sér á framfæri. Þessir miðlar eru öflug leið til að hafa samband við fólk, eiga í samskiptum og til að finna mögulega samstarfsaðila og heimildafólk. Komdu verkefni þínu á framfæri og búðu til samfélag fylgjenda. Eins og farið hefur verið yfir í fyrri hlutum kennsluefnisins eru til margvíslegir samfélagsmiðlar með ólíkan tilgang. Veldu þann sem passar þér best og hannaðu, tímasettu og birtu efni til kynningar fyrir tengslanet þitt.  

- Margmiðlunarefni: Hljóð- og myndefni er ómissandi við miðlun óáþreifanlegs menningararfs. Auðveldara getur verið að skilja margar menningarlegar hefðir og annað efni ef kynning er studd myndum (til dæmis myndskeið með spænskum flamenko dansi). Margmiðlunarefni mun þar af leiðandi vekja áhuga á verkefni þínu. Tryggja verður að gæði myndskeiða og mynda séu góð því annars verður upplifun notenda ekki ánægjuleg. 

- Valkostir vegna tungumála: Markmið okkar er að ná til eins margra notenda og mögulegt er. Vefsíða sem er í boði á mörgum tungumálum getur vakið vitund fólks frá ólíkum löndum um verkefni á sviði óáþreifanlegs menningararfs. 

- Áskriftir og fréttabréf: Möguleiki á áskrift hjálpar notendum að fylgjast með uppfærslum og halda sér upplýstum (ef þess er krafist). Að senda fréttabréf til áskrifenda viðheldur áhuga þeirra og getur fært vefsíðu okkar nýja notendur. 


Hluti 2: Skýjalausnir til útbreiðslu og verndunar óáþreifanlegs menningararfs

· Kafli 1: Skýið og óáþreifanlegur menningararfur

Skýið er hýsingarþjónusta fyrir netþjóna sem gerir kleift að hlaða upp, geyma, deila eða breyta margmiðlunarskrám. Þannig er ekki nauðsynlegt að hafa utanáliggjandi harðan disks til að geyma upplýsingar okkar. Með skýinu eru gögn aðgengileg viðurkenndum notendum úr hvaða tæki sem er og hvaðan sem er í heiminum. Þetta gefur því mikinn sveigjanleika. Skýið tryggir einnig örugga geymslu gagna. Harður diskur getur skemmst eða týnst og tekur þar að auki töluvert pláss. Skýið er netþjónskerfi sem getur geymt mikið magn margmiðlunarefnis án þess að taka pláss hjá notanda. 

Skýið getur þú notað til að deila, flytja og geyma ólíkar tegundir skrá og gagna. Þess vegna getur skýið verið mikilvægur liður í verkefni þínu á sviði óáþreifanlegs menningararfs. 

· Kafli 2: Upplýsinga- og samskiptatækni til að deila efni í skýi

Mörg forrit, vefir og kerfi bjóða upp á hýsingarþjónustu fyrir gögn, ýmist ókeypis eða gegn gjaldi. Hér verða nokkrar þessara leiða kynntar, auk helstu eiginleika þeirra. Þú velur svo þann kost sem hentar þínu verkefni best:

Dropbox: Býður upp á samstillingu gagna í gegnum veflægan netþjón. Hægt er að geyma upp að 10 GB endurgjaldslaust. 

WeTransfer: Þetta forrit er sérhannað til að flytja skrár. Forritið er nytsamlegt, auðvelt í notkun og hægt að nota án þess að stofna aðgang. Þú getur hlaðið upp allt að 2GB án endurgjalds.

-Google Drive: Hægt er að hlaða upp skrám af ólíkum gerðum inn á sýndardrif, með fullri samþættingu við alla þjónustu Google. Þjónustuna má nota til að geyma gögn upp að 15 GB ókeypis, breyta gögnum og hlaða þeim niður.
 
-OneDrive: Microsoft þjónusta sem tengir þig við allar skrárnar þínar. Með þjónustunni er hægt að geyma, deila, vernda og komast í gögn frá hvaða tæki sem er. Þjónusta án endurgjalds nær til 5 GB og fullrar samþættingar við aðrar vörur Microsoft. 

-Mega: Vettvangur með mikla möguleika þar sem deila má til dæmis kvikmyndum, bókum, leikjum, tónlist, persónulegum skjölum og myndum á öruggan hátt. Allt að 20GB geymslupláss er innifalið í fríum aðgangi. 


	Sjálfspróf (spurningar og svör)
	1. Hver þessara samfélagsmiðla snýst helst um myndir?
a) Instagram
b) Twitter
c) YouTube

2. Hvað er ráðlagt við miðlun óáþreifanlegs menningararf á netinu?
a) Heillandi vörumerki.
b) Árangursrík stefna um tengslanet. 
c) Koma upp mörgum aðgöngum að ólíkum vettvöngum. 

3. Hvað af þessu er vettvangur til vefsíðugerðar?
a) Pinterest
b) WordPress
c) Mega

4. Hvert þessara atriða stuðlar að dreifingu óáþreifanlegs menningararfs á netinu??
a) Að eiga fartölvu 
b) Gott margmiðlunarefni 
c) Færni í vélritun

5. Á hvaða vettvangi er skjölum deilt í skýi?
a) Facebook 
b) WordPress 
c) One Drive

	Gátlisti
	· Hanna góða vefsíðu. Það felur meðal annars í sér gott skipulag á efni, útgáfustefnu, notendaupplifun og staðsetningarstefnu. 
· Veldu rétta samfélagsmiðilinn fyrir verkefnið þitt eftir eiginleikum og notendum.
· Búa til net- og staðsetningarstefnu á mismunandi samfélagsmiðlum.
· Hlaða reglulega upp nýju efni á vefsíðu þína og vertu viss um að áskrifendur geti vitað hvenær þú birtir nýtt efni. 
· Búa til aðgang að vettvangi til gagnaflutnings með skýjalausnum og nýttu til geymslu og miðlunar skráa af ólíku tagi.  
· Sjá til þess að reynsla notenda verði ánægjuleg. 


	Gögn (myndskeið, hlekkir) 
	https://ich.unesco.org/en/what-is-intangible-heritage-00003

	Raundæmi/fyrirmyndarstarf/frásagnir
	Heiti	
	Vínhestar (es. Caballos de Vino) í La Cartuja, Spáni

	
	Lýsing
	Helgisiðir kringum röð atburða þar sem hestur er í aðalhlutverki. Í þessu felst meðal annars sú athöfn að klæða hesta í glæsilegar skikkjur með silki- og gullútsaumi. Skrúðgöngur eru síðan haldnar með prúðbúnum hestum í fygld fjögurra einstaklinga sem ganga með hestunum. Bæjarbúar safnast í gönguna fyrir aftan hestana. Athöfninni fylgir kapphlaup upp að kastala þar sem veitt eru verðlaun, bæði fyrir árangur í kapphlaupi og á sviði útsaumaðra skikkja. Þekkingu og tækni sem snýr að umönnun, ræktun, tamningu og meðhöndlun hestanna er miðlað innan fjölskyldna og hópa. Útsaumstæknin er lærð á námskeiðum og innan fjölskyldna. 
Á safni helguðu vínhestunum í Jerez de la Frontera er saga og uppruni hátíðarinnar kynnt með ýmsu móti, svo sem með hljóð- og myndefni, auk þess sem frætt er um nútímaform hátíðarinnar. Sótt hefur verið um að fá hátíðina samþykkta á skrá yfir óáþreifanlegan menningararf mannkyns.

	
	Tengill
	https://www.murciaturistica.es/es/museo/casa-museo-de-los-caballos-del-vino-4799/ 

	Tungumál 
	Enska

	Viðfangsefni

	“Hvað, hvar og hvernig” í sambandi við óáþreifanlegan menningararf: Að skilja fimm svið óáþreifanlegs menningararfs, birtingarmyndir og framsetningu. 

	

	
	Lykilatriði verndunar óáþreifanlegs menningararfs

		X

	
	Að opna á félags-efnahagslega möguleika óáþreifanlegs menningararfs: Hvernig á að nýta óefnislega þætti.

	

	
	Samskipti og þekkingarmiðlun

	

	
	Fjármála- og stjórnunarhæfni

	

	
	Stefnumótun, hugsun til framtíðar, sameiginleg forysta 

	

	
	Stafræn færni

	X

	Orðskýringar 
	Leitarvélabestun: Vísar til aðferða sem beita má til að vefsíða raðist ofar í niðurstöðum leitarvéla 
Skýið: Hýsingarþjónusta á netinu þar sem hlaða má upp, geyma, deila eða breyta margmiðlunarskrám.  
Tengslanet: Samskiptaferli þar sem skipst er á upplýsingum og félagsleg eða fagleg samskipti þróuð.  

	Heimildir
	https://www.tics.es/almacenamiento-cloud/
https://www.rdstation.com/es/redes-sociales/

	Unnið af 
	Internet Web Solutions

